
Cofnodion cyfarfod y Pwyllgor Archwilio, Risg a Sicrwydd a gynhaliwyd ar Microsoft Teams Ddydd Mercher 19 Mawrth 2024 yn dechrau am 13:30.

	Piet Van Hove (PVH)
Darren Xiberras (DX)
	(Cadeirydd)
Mynychodd o Bell

Mynychodd o Bell (cymryd cofnodion)

	YMDDIHEURIADAU:

1. HYSBYSIAD A CHWORWM
Gan fod cworwm yn bresennol, PENDERFYNWYD mai Piet Van Hove fyddai'n Cadeirio'r cyfarfod. Nid oedd unrhyw ymddiheuriadau.
0. Datganodd y Cadeirydd fod y cyfarfod ar agor, a chadarnhawyd bod hysbysiad o'r cyfarfod wedi'i roi i bob cyfarwyddwr.
NOD Y CYFARFOD
Dywedodd y Cadeirydd mai pwrpas y cyfarfod oedd ystyried ac, os tybir yn addas, cymeradwyo:
Cofnodion y cyfarfod diwethaf ar 30 Medi 2024;
Cofrestr Risgiau a Datganiad Sicrwydd Blynyddol; 
Dangosfwrdd Perfformiad Grantiau, archwiliad Dangosfwrdd Perfformiad Grantiau a Learning Links International;
BUDDIANNAU CYFARWYDDWYR
Datganiad o fuddiannau  
Cadarnhaodd yr holl Gyfarwyddwyr a oedd yn bresennol nad oedd ganddynt unrhyw fuddiannau i’w datgelu yn y Cynigion nac unrhyw faterion eraill i’w trafod yn y cyfarfod yn unol ag adrannau 177 neu 182 o Ddeddf Cwmnïau 2006 (“Deddf 2006”) ac erthyglau cymdeithasu'r Cwmni. 
Cofnodion cyfarfod y Pwyllgor Archwilio, Risg a Sicrwydd ar ddydd Mercher 19 Mawrth 2025.
	Eitem ar yr agenda
	Pwnc

	Croeso a Chyflwyniadau (PVH)

Croesawodd PVH bawb i'r cyfarfod. Nid oedd unrhyw ymddiheuriadau. 

	Adolygu cofnodion y cyfarfod ar 30 Medi 2024 a log gweithredoedd (PVH)
Cadarnhawyd bod cofnodion y cyfarfod ar 30 Medi 2024 (papur 1) yn gywir ac fe'u cymeradwywyd. 

Darparwyd ac adolygwyd y log gweithredoedd (papur 1a), mae'r rhan fwyaf o weithredoedd wedi'u cwblhau a gellir eu cau, a gwnaed y diweddariadau a ganlyn i'r gweithrediadau sy'n weddill/parhaus yn y cyfarfod:

1 (G9): Adolygiad archwiliad mewnol: Bydd DX yn gofyn i Laura Sheridan bod Taith yn cael ei gynnwys yng nghynllun Archwilio Mewnol 2025. 

	Rheoli Risg (LKD)
Rhoddwyd nodyn eglurhaol i ARAC gyda diweddariad ar reoli risg (papur 2), y Gofrestr Risg (papur 2a) a'r Polisi Rheoli Risg (papur 2b).

Cofrestr Risgiau
Mae 19 o risgiau ar hyn o bryd: mae 11 yn uchel, 6 yn gymedrol a 2 yn isel.

R0014: Mae'r risg TG hon wedi'u hisraddio. Mae Taith wedi gofyn am ddyfynbrisiau i allanoli adeiladu'r ffurflen gais ar gyfer y llwybrau ariannu nesaf ac yn gobeithio sicrhau contract yn fuan. Mae grŵp uwch-ddefnyddwyr yn cael ei greu i uwchsgilio tîm Taith i gefnogi'r gwaith hwn a lliniaru'r risg hon. 

R0019: CLG gyda Phrifysgol Caerdydd: Mae risg i gefnogaeth i Taith oherwydd capasiti staffio o fewn TG a Chaffael. Fel Cyfarwyddwr ar y pwyllgor hwn, nododd DX y dylid uwchgyfeirio os nad yw'r lefel gwasanaeth yn cael ei darparu. Argymhellodd DX bod LKD yn cyfarfod â Paula Sanderson (Prif Swyddog Gweithredu Prifysgol Caerdydd) i drafod y pryder hwn.

Risg 002: Mae Llywodraeth Cymru wedi cadarnhau'r gyllideb, gyda gostyngiad o £200,000. Nid yw hyn yn effeithio ar lefel y risg. 

Datganiad Sicrwydd Blynyddol 
Cyflwynodd LKD y datganiad y mae angen ei gyflwyno heddiw. Cymeradwyodd ARAC y datganiad a bydd LKD yn ei gyflwyno i Bwyllgor Cyllid ac Adnoddau Prifysgol Caerdydd.  

	Fframwaith Perfformiad Grantiau (LKD, EM a HG) 
Darparwyd y papurau a ganlyn ar gyfer yr eitem hon: Adolygiad Fframwaith Perfformiad Grant (Papur 3), Dangosfwrdd Perfformiad Grant Risg Uchel Mawrth 2025 (Papur 3a) a Dangosfwrdd Perfformiad Grantiau - Pob prosiect byw Llwybr 1 (Papur 3b.)

Adolygiad Fframwaith Perfformiad Grantiau: Mae tîm Taith wedi cynnal adolygiad mewnol yn y chwarter diwethaf. Cyflwynwyd cyfarfodydd Sector misol gydag adolygiadau manwl o'r portffolio a materion y cytunwyd y dylid eu huwchgyfeirio at yr UDA. Mae'r UDA bellach yn cyfarfod yn fisol i drafod y materion hyn ac uwchgyfeirio unrhyw brosiectau risg uchel i'r ARAC ar gyfer problemau/penderfyniadau a hysbysu'r ARAC am unrhyw liniariadau y mae angen iddo fod yn ymwybodol ohonynt. 

Dangosfwrdd Perfformiad Grantiau Risg Uchel Mawrth 2025: 
Aeth HG drwy'r prosiectau ac ni chododd y Cyfarwyddwyr unrhyw sylwadau. 

Archwiliad Learning Links International (LLI)
E-bostiodd tîm Taith Gyfarwyddwyr ARAC yn ddiweddar gyda diweddariad ar ganlyniad archwiliad bwrdd gwaith LLI ar gyfer y prosiect Llwybr 1 2024, Addysg Oedolion (AO), gan argymell camau i derfynu'r prosiect gan eu bod yn sefydliad risg uchel.  Nid yw'r ffordd y mae'r prosiect yn cael ei reoli fel y byddai disgwyl ar gyfer prosiect Taith. Mae gan LLI brosiect byw arall, wedi'i ariannu o dan gangen sector Ieuenctid Llwybr 1 2024. 

Ceisiwyd cyngor cyfreithiol, ac mae cynghorwyr cyfreithiol Taith wedi cadarnhau bod llythyr y cytundeb grant yn darparu'r fframwaith cyfreithiol ar gyfer unrhyw derfynu cynnar i'r prosiectau hyn. 

Mae tîm Taith yn argymell bod terfynu cynnar y prosiect AO yn gwrs gweithredu cyfiawn a fyddai wedi'i gynnwys yn adran digwyddiadau hysbysadwy llythyr y cytundeb grant. Opsiwn pellach fyddai rhoi cyfle i LLI gyflwyno cynllun clir o sut y byddent yn cwblhau gweddill y prosiect AO o fewn telerau ac amodau'r grant. 

O ran y prosiect Ieuenctid, bydd Taith yn gweithio'n agos iawn â nhw i sicrhau bod y prosiect hwn yn cael ei gyflwyno a bod LLI yn cydymffurfio â thelerau ac amodau y llythyr cytundeb grant. 

Gofynnodd DX a yw'n glir pwy ddylai wneud y penderfyniad hwn, Bwrdd ILEP Ltd, y Pwyllgor Ariannu, ARAC neu Weithrediaeth Rhaglen Taith? Nid yw'n glir pwy ddylai gwneud y penderfyniad hwn ac felly cytunwyd y dylai fynd at Fwrdd ILEP Ltd. 

Gofynnodd ARAC i bapur gael ei ddrafftio a'i anfon at Fwrdd ILEP LLI gyda'r argymhelliad bod prosiect AO LLI yn cael ei derfynu. Fodd bynnag, cyn hyn, argymhellodd Cyfarwyddwyr ARAC y dylid anfon llythyr at LLI yn cyflwyno'r sefyllfa gyfreithiol ac yn gofyn iddynt fodloni nifer o amodau er mwyn i'r prosiectau gael eu cyflawni'n gywir. Os nad yw'r amodau hyn yn cael eu bodloni, byddai'r mater wedyn yn cael ei uwchgyfeirio at Fwrdd ILEP Ltd.

Llywodraethu: Gofynnodd DX i SG ystyried a ddylai llywodraethu penderfyniadau ynghylch tynnu cyllid yn ôl/terfynu cyllid fod gyda Bwrdd ILEP Ltd, ARAC, tîm Taith neu grŵp arall a dylid ei gwneud yn glir ble mae'r awdurdod dirprwyedig ar gyfer senario fel yr un a gyflwynwyd gyda LLI. 

	Archwiliad Cymru Fyd-eang III (EM)
Rhoddodd EM ddiweddariad ar lafar ar gynllun Cymru Fyd-eang III.

Mae archwiliad byw o'r cynllun yn mynd rhagddo ar hyn o bryd. Hyd yma, mae Taith wedi dyfarnu ychydig dan £5,000,000 i Universities UK ar gyfer y cynllun ac mae'n bwriadu gorffen yr archwiliad erbyn dechrau mis Mai 2025. Mae'r archwiliad hwn yn cynnwys gwiriad sampl o sawl maes gan gynnwys trefniadau grantiau trydydd parti, rheolaeth eu cynllun ysgoloriaeth grant, arferion caffael ac allbynnau prosiectau. Bydd EM yn rhoi diweddariad yn y cyfarfod nesaf. 

	Crynodeb o weithredoedd

G1 – Adolygiad Archwiliad Mewnol: Bydd DX yn gofyn i Laura Sheridan bod Taith yn cael ei gynnwys yng nghynllun Archwilio Mewnol 2025.

G2- R0019: CLG gyda Phrifysgol Caerdydd: Bydd LKD yn cyfarfod â Paula Sanderson (Prif Swyddog Gweithredu Prifysgol Caerdydd) i drafod y pryderon o ran diffyg cymorth posib i Taith gan TG a Chaffael yn y dyfodol a sut i uwchgyfeirio hyn. 

G3 – Datganiad Sicrwydd Blynyddol: Bydd LKD yn cyflwyno'r datganiad i Bwyllgor Cyllid ac Adnoddau Prifysgol Caerdydd.

G4 – Learning Links International: Bydd Gweithrediaeth Taith yn ysgrifennu at LLI yn amlinellu bod angen iddynt fodloni nifer o amodau ar gyfer y ddau brosiect i barhau, ac i gynghori os na fydd y rhain yn cael eu bodloni byddai Taith yn dechrau'r broses cau cynnar ac adfer. 

G5 – Learning Links International: Os na welir gwelliant gyda'r prosiect AO LLI bydd tîm Taith yn drafftio papur i Fwrdd ILEP Ltd gyda'r argymhelliad i derfynu'r ddau brosiect.    

G6 – Llywodraethu: Bydd SG yn egluro'r llywodraethu ar awdurdodi terfynu/tynnu'n ôl cyllid prosiect.  

	Unrhyw Fater Arall

Datganiadau Ariannol: Cadarnhaodd HG byd datganiadau ariannol 2024 wedi'u cyflwyno i Dŷ'r Cwmnïau.

Treth Gorfforaeth (er gwybodaeth): Penodwyd Kilsby Williams yn ymgynghorwyr treth gorfforaeth. 

Llywodraeth Cymru – Llythyr Amrywio Grant: Eglurodd SG mai dim ond i gadarnhau cyllideb Taith ar gyfer 2025-26 oedd y llythyr gan Lywodraeth Cymru a rannwyd gyda'r Bwrdd ar 18 Mawrth 2025.  Mae angen cadarnhad o'r llythyr amrywio grant ar Taith o hyd ar gyfer estyniad y prosiect.

       7.1

	Dyddiad y cyfarfod nesaf

Dyddiad y cyfarfod nesaf yw 10 Mehefin 10:00 - 12:00.




DOGFENNAU SYDD WEDI'U CYFLWYNO

Dangosfwrdd Perfformiad Grantiau Risg Uchel Mawrth 2025

Dangosfwrdd Perfformiad Grantiau - Holl brosiectau byw Llwybr 1




CYMERADWYO CYNIGION A DOGFENNAU ATEGOL
Ar ôl ystyriaeth briodol a gofalus, a gan gofio dyletswydd statudol y Cyfarwyddwyr i hyrwyddo llwyddiant y cwmni fel y nodir yn Neddf 2006, PENDERFYNWYD:
Bod y Cynigion a'r dogfennau a gyflwynwyd yn cael eu gwneud yn ddidwyll a'u bod er lles gorau'r Cwmni;
FFEILIO 
Cyfarwyddwyd yr Ysgrifennydd i ffeilio’r canlynol gyda’r Cofrestrydd Cwmnïau:
Ni chyfarwyddwyd unrhyw ffeilio.
DIWEDD Y CYFARFOD
Gan nad oedd unrhyw fusnes arall, daeth y cyfarfod i ben.


.............................................
CADEIRYDD Y CYFARFOD
